
1. ЕМИСИИ ВО АТМОСФЕРА 

1.1 | ОПШТИ ИНФОРМАЦИИ 

Според Закон за квалитет на амбиентен воздух, извор на емисија е место или површина од која 
се испуштаат загадувачки супстанции во амбиентниот воздух. Генерално, изворите на емисии во 

воздухот можат да бидат категоризирани како: 

 Точкасти (стационарни) извори -  стационирана локација или неподвижна постројка од 

која што се испуштаат загадувачките материи и супстанции, односно поединечен 

определив извор како што се цевка, канал, рудник, оџак и слично. 

 Дифузни извори - претставуваат повеќе помали или расеани извори од коишто 

загадувачките супстанции можат да се испуштаат во воздух, вода или почва и чиешто 
комбинирано влијание на тие медиуми на животната средина може да биде значително. 

 Подвижни (мобилни) извори - мотори со внатрешно согорување вградени во возила. 

Емисии може да се поделат на: 

- Насочени емииси. Овие емисии се испуштаат во воздухот преку единечни точкасти извори, 

на пример, оџаци, испусти од вентилацинен отвор, испуст од издувен систем, испусти од 
технолошки процеси итн. 

- Фугитивни емисии. Овие емисии не се ослободуваат преку оџак, цевка, вентилационен 
отвор или издувен систем и претставуваат некотролирани емисии. Пример за фугитивна 

емисија се испарување на отпадна вода, емисија на прашина од насипана земја, емисии 

при постапување со градежни и други материјали, испарување на пареи од отворени 
садови / контејнери / цистерни и од инцидентно истекување. Како фугитивни емисии се 

сметаат и оние од отвори во објектите (врати и прозорци).  

- Емисии од мобилни извори. Емисии од мотори со внатрешно согорување од возила или 

механизација.  

1.2 | ЕМИСИИ ОД ТОЧКАСТИ ИЗВОРИ 

Точкасти или насочени извори извори на точкасти емисии во воздухот од фармата за кокошки 

несилки е вентилаторискиот систем поставен на северниот ѕид од објектот на фармата како и 
дизел агрегатoт наменет за обезбедување на електрична енергија при пад на напонот во 

инсталацијата. 

(а) Емисии од котли 

Фармата за кокошки несилки Голден Ег не вклучува котли од било каков тип, според тоа такви 

емисии не се поврзани со работата на оваа инсталација. 

(б) Главни емисии 

Работата на фармата не вклучува никакви извори од производни процеси или слични активности 
кои би претставувале главни / поголеми извори на емисија во воздухот.  

(в) Споредни емисии 

Согласно упатството, под споредни емисии се подразбираат помали емисии. Според прегледот и 
класификацијата на извори, не се идентификувани споредни изводи на емисии во атмосферата. 

(г) Потенцијални извори 

Согласно оваа категоризација, во прилог следи определување и опис на потенцијалните извори 

на емисии во воздух од фармата за одгледување на кокошки несилки на Голден Ег. 

Табела Листа на точкасти и мобилни извори на емисии во воздух 

Извор на 

емисија 

Детали за емисија Отстапување 

од МДК 

(mg/Nm3) 

Опис Висина на оџак 

(кога е 

применливо) 

Број на мобилни 

извори (кога е 

применливо) 

Супстанција / 

материјал 

Емисија 

(mg/Nm3) 

МДК Надминување / 

во рамките на 

МДК 

Излези од 

вентилација од 

штала 1 и 3 (14 

излези вкупно) 

3 m Прашина, 

амонијак  

 50 mg/m3 

50 Ppm v/v 

 

Излез од 

вентилација од 

склад за храна 

2 m Прашина   50 mg/m3 

 

 

Излези од 

вентилација од 

фарма (5 

излези вкупно) 

5 m Прашина, 

амонијак  

 50 mg/m3  

Во шталите е поставен механички систем за вентилација и дотур на свеж воздух, како би се 

овозможиле контролирани услови на живот за несилките со униформирана температура и добар 

квалитет на воздух. Свежиот воздух, преку пластично саќе со систем Rainmaker влегува во 

шталата со голема брзина од северната страна на објектот, а неговото извлекување се одвива 

преку вентилаторски единици од јужната страна, со систем за автоматско управување. 

Вентилаторскиот систем во штала 1 на КП 102/1 се состои од 7 вентилатори: 4 големи, 2 мали и 

1 среден. Вентилаторскиот систем во штала 3 се состои од 7 големи вентилатори. Во штала 3 

поставени се и две клими за ладење на објектот во периодот мај-октомври. Вентилаторскиот 

систем во штала 1 на КП 95/3 се состои од 5 големи вентилатори. 

1.3 | ФУГИТИВНИ ЕМИСИИ 

Потенцијални извори на фугитивни емисии на локацијата на фармата се: 

 доставување, складирање и транспорт на храна, 

 вселување, иселување и транспорт на птици, 

 собирање, складирање и транспортирање на угинати птици,  

 расфрлање на екскрети од птиците. 

Сите овие емисии вклучуваат емитирање во воздухот на компоненти од материи што се продукти 
од распаѓање на органски материи и физиолошките процеси на живината. Тие се 

карактеризираат со непријатна миризба.  

Локацијата на инсталацијата се наоѓа на доволна оддалеченост од објекти за стамбено 
домување, што е во согласност со Правилникот за класификација на објектите што со испуштање 

на штетни материи можат да го загадат воздухот во населените места и формирање на зони на 
санитарна заштита (Сл. весник на РМ бр. 18/99).  

Според капацитетот фармата за кокошки несилки Голден Ег спаѓа во објекти од III класа, каде е 
потребно оддалеченоста од населено место да биде поголема од 610 m, што во овој случај е 

исполнето, фармата се наоѓа во индустриската зона Визбегово. 

Материите што се емитираат во атмосферата како резултат на процесот на одгледување на 
кокошки несилки се дадени во следната табела. 

Табела 1 Преглед на фугитивни емисии во атмосфера 

Емисија Извор 

NH3 Фарма за кокошки несилки 

CН4 Фарма за кокошки несилки 

N2O Фарма за кокошки несилки 

CO2 Фарма за кокошки несилки и транспорт на материјали во рамки на инсталацијата 

H2S Фарма за кокошки несилки 

Прашина Фарма за кокошки несилки и транспорт на материјали во рамки на инсталацијата 

Во следната табела дадени се граничните вредности на супстанции што се емитираат во воздухот 

од активности на интензивно живинарство. 

Супстанција МДК 

Прашина 50 mg/m3 

Амонијак 50 Ppm v/v 

Чад 1 

Од соединенијата што се ослободуваат од процесите во фармата, најзначаен е амонијакот NH3 - 

соединение што има значително влијание врз процесот на ацидификацја на почвата, а во 

поголеми концентрации делува иритирачки на слузокожата на очите. Главен извор на емисија 

на амонијак во атмосферата се екскретите од кокошките несилки. Количината на амонијак што 

ќе се емитира од животинските екскрети зависи од следните фактори: 

 температура  

 степен на вентилација  

 влажност на ѓубриво 

 состав на храна 

 систем на изѓубрување 

Со намалување на влажноста на животинското ѓубриво се намалува и емисиите на амонијак во 

атмосферскиот воздух. Опремата што се користи во фармата за кокошки несилки ГОЛДЕН ЕГ 
овозможува сушење на ѓубривото со што емисиите на амонијак во атмосферата значително се 

намалуваат. Инсталираниот систем за вентилација на фармата, како и топлината што ја 

ослободуваат кокошките несилки придонесуваат за побрзо сушење на ѓубривото.  

Кокошките несилки се одгледуваат во затворен простор, а ѓубривото што се создава се остава 

неколку дена да се исуши во објектот и потоа преку автоматизиран систем се врши изѓубрување. 
Ѓубрето паѓа на лента за попречно изѓубрување која го транспортира надвор од шталата и преку 

кос транспортер за изѓубрување се товари на превозно средство. 

Изѓубрувањето се врши на секои три дена, а неговата количина просечно изнесува 5 m3 (околу 
50 m3 месечно). Создаденото ѓубриво го превзема компанијата Вардар био процес ДОО Градско 

што се занимава со производство на биогас, односно електрична енергија од органски отпад. 

1.4 | МОНИТОРИНГ НА ЕМИСИИ 

Со цел утврдување на усогласеност на работата на фармата во однос со дозволените вредности 

за емисии од ваков тип на инсталации, направено е мерење на емисиите од единствениот извор 
на емисии. 

За потребите на барањето за добивање на Б интегрирана еколошка дозвола, извршено е мерење 
на емисиите во воздух од живинарската фарма Голден Ег. Мерењето на емисиите во воздух е 

извршено на ден 28.10.2025 година од страна на Технолаб ДОО Скопје.1 

Целта на мерењето е да се квантифицираат емисиите во воздух што потекнуваат од фармата и 

да се оцента во споредба со граничните вредности од законската регулатива. 

                                                      
1 Лабораториски извештај бр.577/25 

Мерењата се направени на испусти од вентилација на хала 1, хала 2 и хала 3. 

Локациите на мерните места дадени се на следната слика. 

 

Слика Локации на мерни места за емисии во воздух 

Излезите од вентилациија се поставени на источната и западната фасада на халите, како што е 

прикажано на следната слика. 

 

Слика Микролокација на изворите на емисии во воздух 

Мерењата на емисии во воздух се изведени согласно барањата на следните стандарди: 

 МКТС CEN/TS 15675:2009 - Квалитет на воздух - Мерење на емисии од стационарни 

извори - Примена на EN ISO/IEC 17025:2018 при периодични мерења 

 МКС EN 15259:2023 - Квалитет на воздух - Мерење на емисии од стационарни извори, 

Барања од мерните реони и места и за целта, планот и извештајот од мерењата 

Резултатите од мерењата дадени се во следната табела. 

Табела Резултати од извршени мерења 

Мерно место Цврсти честички - прашина Вкупен амонијак 

Просечна 
вредност 
[mg/m3] 

Гранична 
вредност 
[mg/m3] 

Просечна 
вредност 
[mg/m3] 

Гранична 
вредност 
[mg/m3] 

Испуст од Хала 1 

за одгледување 
кокошки несилки 

22,63 50 0,1 50 

Испуст од Хала 2 
за одгледување 
кокошки несилки 

23,60 50 0,1 50 

Испуст од Хала 3 
за одгледување 
кокошки несилки 

25,54 50 0,1 50 

 

Врз основа на податоците добиени од извршените мерења и анализи на емисијата на загадувачки 

супстанции во воздухот може да констатираме дека, во согласност со Правилникот за граничните 
вредности за дозволените нивоа на емисии и видови на загадувачки супстанции во отпадните 

гасови и пареи кои ги емитираат стационарните извори во воздухот (Сл. весник на СРМ, 
бр.141/2010 год. и бр.223/19), нема надминување на граничните вредности за измерените 

параметри. Извештајот од извршени мерења на емисии во воздугот од фармата за одгледување 

на кокошки несилки Голден Ег даден е во додаток 1. 

2. ДОДАТОЦИ 

 

Додаток 1 Извештај од извршени мерења на емисии во воздухот 

Додаток 1 Извештај од извршени мерења на емисии во воздухот 

